
Targed  Sut rydych chi wedi gweithio 

ar hwn  

testun 

Rwyf wedi darllen trwyddo 

llawrlyfr cyfeirnodi y 

defnyddio’r llyfr pan yn 

ysgrifennu yr aseiniad. 

Trwyddo’r holl aseiniad  

*Gwella strwythur a llif eich 

gwaith drwy gynnwys llai o 

ddyfynodau hir yn y testun 

ac aralleirio dyfynodau hir o 

fewn eich sylwadau. 

Rwyf wedi ceisio defnyddio 

ddyfynodau llai  

Trwyddo’r holl aseiniad 

 

Gan gefnogi eich trafodaeth gyda theori, ymarfer a 
thystiolaeth o’r lenyddiaeth, adfyfyriwch yn feiriadol 
ar sut y byddech yn cefnogi dysgwyr unigol sydd a’i 
g/chynnydd yn cael ei effeithio gan rwystrau pendol 
i’w dd/dysgu yn ystod un cyfnod pendant o 
drosglwyddo (llorweddol neu fertigol) 
 

 Yn ystod yr aseiniad yma byddaf yn adfyfyrio’n feirniadol ar sut byddaf yn cefnogi un 

dysgwr unigol sydd yn galaru yn ystod cyfnod o drosglwyddo. Ar gyfer yr aseiniad yma rwyf 

wedi dewis disgybl o’r enw Anwen (ffug enw oherwydd rhesymau diogelu (BERA,2018)) 

sydd yn 5 mlwydd oed, mae Anwen yn ddisgybl ym mlwyddyn 1. Mae Anwen yn byw gyda 

Mam, Dad a’i frawd bach Sam. Mae Mam-gu a Thad-cu yn pigo Anwen i fynnu o ysgol yn 

aml a gallwn weld fod perthynas agos iawn rhyngddo Anwen a’i Mam-gu a Thad-cu. Gallwn 

weld fod Anwen yn agos iawn efo’r holl deulu. Mae Anwen newydd ddod nôl i’r ysgol ar ôl 

hanner tymor mis Mai felly un tymor yn unig sydd gydag Anwen ar ôl yn flwyddyn 1.  

Cyn hanner tymor roedd Anwen yn ddisgybl a oedd yn ymgysylltu ym mhob agwedd 

o fywyd ysgol ac yn dod a llawenydd i bawb yn flwyddyn 1 (mae proffil un tudalen Anwen i’w 

weld yn rhan 2). Ers i Anwen dychwelyd i flwyddyn 1 yn fis mai nid ydy Anwen i weld fel yr un 

plentyn, mae Anwen i weld wedi tynnu’n ôl, mae hi’n dueddol o fod yn dawel a threulio lawer 

o amser ar ben eu hun. Mae Anwen i weld yn wahanol gan mae yn mynd trwyddo broses 

newidiol yn ystod blentyndod sef y faith fod Anwen wedi colli’i Fam-gu yn sydyn dros wyliau 

hanner tymor. Mae Profiadau Niweidiol yn ystod Plentyndod (ACEs) yn brofiadau dirdynnol 

sy’n digwydd yn ystod plentyndod sy’n niweidio plentyn yn uniongyrchol  neu’n effeithio ar yr 

amgylchedd y mae’n byw ynddo (Hyb ACE Cymru, 2022).  Golygaf hyn fod Anwen yn mynd 

trwyddo drosglwyddiad fertigol sef colled, mae rhieni Anwen yn poeni fod Anwen ddim yn 

delio efo’r golled a fydd Anwen yn gweld y trosglwyddiad i fynnu i flwyddyn 2 yn anodd gan 

fod Anwen yn mynd trwyddo’r broses galaru. Trosglwyddiadau yw’r symudiadau mae pobl 

ifanc yn ei wneud yn ystod addysg sy’n cynnwys yr holl ddigwyddiadau a gweithgareddau 

sy’n digwydd yn ystod y newid o un amgylchedd i’r llall (Harper, 2015). Er mwyn cefnogi 

Anwen trwy’r cyfnod yma byddwn yn cyflwyno sesiynau penodol i gefnogi Anwen i ddeall 

pam mae hi yn teimlo fel hyn, i ddeall beth yw galar, i siarad amdano Fam-gu ac i siarad am 

sut gallwn helpu Anwen delio a’r holl emosiynau. Bydd y sesiynau yn cael i gynnal gan ELSA 

(Emotional Literacy Support Assistant) yr ysgol. 

Rhwystr dysgu yw unrhyw beth sy'n atal dysgwr rhag ymgysylltu’n iawn yn y broses 

ddysgu. I berson, neu hyd yn oed grŵp o bobl, y mae rhwystrau dysgu yn effeithio arnynt yn 

teimlo'n rhwystredig neu'n anfodlon, ac ni allant gyflawni eu nodau dysgu (Green,2023). Mae 

wyth rhwystr i ddysgu: gwybyddol, corfforol, emosiynol, cymdeithasol, iechyd meddwl, 

seiliedig ar iaith, diwylliannol ac amgylcheddol. Fel mae Pennacchia, Jones, ac Aldridge  yn 

ei ddisgrifio, “mae rhwystrau yn rhyngberthynol ac mae unigolion yn aml yn profi cyfuniad 

cymhleth ohonynt” (Pennacchia, Jones, ac Aldridge, 2018). Dwi’n cytuno efo Pennacchia, 

Jones ac Aldridge mae llawer o bobl ifanc yn dioddef o fwy nag un rhwystr dysgu gan mae’r 

rhwystrau yn gallu adeiladu lan o rwystrau arall. 

Mae profiadau rydym yn cael yn ystod blentyndod yn effeithio ar yr adeiladwaith o’r 

ymennydd datblygol, mae angen sylfaen da ar yr ymennydd er mwyn cefnogi datblygiad 

dyfodol fel perthynas postif’ rhwng plant ifanc a’i gofalwyr (Alberta Family Wellness, 2013). 

Mae Perry a Rosenfelt yn gwahaniaethu rhwng ein hymatebion i drawma a galar. Maen 

nhw'n credu y gall y llwybrau niwrolegol a ffurfiwyd o'r ddau brofiad gwahanol hyn arwain at 

ddau emosiwn gwahanol - tristwch mewn galar a phryder mewn trawma (Perry a Rosenfelt, 

2013). Mae hyn yn dangos fod pethau yn fywyd o oedran ifanc yn cael effaith ar ddatblygiad 

yn unigolyn, mae’r profiadau yma hefyd yn gallu effeithio iechyd yr unigolyn.  Canfu 

adolygiad fod oedolion a oedd wedi dioddef o bedwar neu fwy mathau o ACEs yn 52% yn 

fwy tebygol o gael clefyd y siwgr na’r rhai na nododd unrhyw ACEs (GIG Cymru,2020). Yn ôl 

Llywodraeth Cymru mae 47% o boblogaeth Cymru wedi sôn eu bod wedi cael o leiaf un neu 

fwy profiad niweidiol yn ystod blentyndod (GIG Cymru,2016). Mae’r data yma yn dangos fod  

ACEs yn gyffredin iawn, mae’r faith fod ACEs yn gyffredin yn golygu dyle athrawon ac 

aelodau staff ysgol fod yn ymwybodol o ACEs a dyle fod athrawon yn ystyried ACEs wrth 

asesu a chynllunio . Gan fod Anwen wedi colli’ Fam-gu mae Anwen yn dawel ac i weld wedi 

tynnu nôl o fywyd ysgol dydy Anwen ddim eisiau chwarae a chymdeithasu cymaint ag yn 

treulio amser yn y babell dawel. Rwy’n credu fod yr amser tawel yn y babell yn bwysig i 

Anwen gan mae yn rhoi siawns iddi hi ddelio efo ei emosiynau. 

Mae llawer o astudiaethau'n dangos y ffyrdd dwys y gall colled greu hafoc ar berson 

ifanc a all orlifo i'r ysgol a thu hwnt. Gall galar gyfrannu at ymddygiadau allanol, megis 

ymddygiad ymosodol, neu ganlyniadau mewnol fel iselder a hunan-barch isel (Alender, 

2015).  Awgryma hyn fod angen cymorth arno Anwen mor gynted â phosib er mwyn iddi hi 

dderbyn y cymorth sydd angen a bod Anwen yn gallu delio efo’r galar. Bydd hyn yn gwneud 

y trosglwyddiad lan i flwyddyn 2 yn haws i Anwen gan fydd gan Anwen fwy o ddealltwriaeth 

am y ffordd mae hi yn teimlo a beth mae hi yn mynd trwyddo. Noda Sue Trace Lawrence fod 

poen yn rhedeg yn ddwfn a dydy o ddim yn gadael y plentyn pan maen nhw yn cerdded i 

mewn i’r adeilad ysgol. Nid yw drysau galar yn cau mor hawdd â rhai'r dosbarth, nid yw’r 

galar yn aros tu allan i ysgol nes i’r gloch canu am ddiwedd y dydd. Mae galar yn cymryd 

sedd drws nesaf i’r plentyn sydd yn brifo (Lawrence,2020. Tud 2). Fodd bynnag mae Bowlby 

yn anghytuno, yn ôl Bowlby nid yw'n anarferol i ferch neu fachgen bach grio un funud, ac 

yna rhedeg i ffwrdd gan chwerthin y funud nesaf. Gallwn briodoli’r ymddygiad hwn i 

gyfnodau canolbwyntio byr (Bowlby, 1960). Yn fy marn i ddwi yn cytuno efo’r ddau ohonyn 

nhw mae galar o hyd o’i gwmpas ond mae o yn hynod o iawn i unigolyn fod yn hapus a dal i 

chwarae pan maent yn galaru, mae pob plentyn yn wahanol felly bydd pob plentyn yn delio 

efo galar yn wahanol, dydy unigolion ddim yn anghofio amdano’r galar maent yn dysgu i fyw 

efo’r galar. 

Os na fydd Anwen yn cael y cymorth sydd angen arani fydd yn effeithio ar gynnydd a 

datblygiad Anwen. Mae Dyregov (2004) yn dadlau fod plant mewn profedigaeth a'r rhai a 

oedd yn agored i drawma yn fwy absennol o'r ysgol nag eraill, ar gyfartaledd. Canfu’r 

adolygiad hefyd y gall perfformiad ysgolion ddirywio yn dilyn y digwyddiad, yn enwedig 

mewn pynciau ysgol sy’n galw am lefel uchel o sylw. Er nad yw'r rhesymau dros y dirywiad 

hwn yn gwbl hysbys, mae'r ffactorau tebygol yn cynnwys colli cymhelliant, dargyfeirio sylw at 

ddeunydd ymwthiol a phrosesu gwybyddol, a gostyngiad mewn cyflymder gwybyddol 

oherwydd iselder. Mae diffyg cefnogaeth ganfyddedig gan rieni, cyd-ddisgyblion ac athrawon 

hefyd wedi’i gysylltu â mwy o straen wedi trawma a chyrhaeddiad is yn yr ysgol (Dyregov, 

2004). Cytûn Cacciatore, mae safbwyntiau’n newid ar ôl trawma neu golled, ac mae’r pethau 

bach yn mynd yn ddibwys (Cacciatore, 2017). Gall myfyrwyr fod heb gymhelliant, yn osgoi 

astudio a rhoi ychydig o ymdrech ymlaen. Mae prifysgol Loughbourugh yn anghytûn mae 

tystiolaeth o effaith ar gyrhaeddiad addysgol yn gyffredinol ddiffygiol (Prifysgol 

Loughbourugh,2011) Yn fy marn i gall hyn fod yn hollol wahanol ar gyfer pob unigolyn gan 

mae pob unigolion yn delio efo pethau yn hollol wahanol, welais i ar fy mhrofiad dysgu fod 

unigolion yn delio efo pethau yn hollol wahanol does dim un disgybl yr un peth. 

  Mae dadansoddiad o ddata arolwg y Swyddfa Ystadegau Gwladol o iechyd meddwl 

ymhlith plant 5-16 oed yn awgrymu bod plant mewn profedigaeth tua un a hanner gwaith yn 

fwy tebygol na phlant eraill o gael diagnosis o ‘unrhyw’ anhwylder meddwl (Fauth et al, 

2009). Mae hyn i gyd yn dangos y pwysigrwydd o gymorth yn ystod profedigaeth, mae’r 

teimladau ddim yn mynd i adael y plentyn ar ôl cwpwl o ddyddiau mae rhaid cael cymorth a 

chefnogaeth i ddelio efo beth sydd yn digwydd. Mae astudiaethau wedi awgrymu y gallai 

poen colled hyd yn oed gynyddu dros amser i blant (Schwarz & Perry, 1994). 

Mae plant ifanc yn ysgol gynradd fel Anwen yn cael amser caled yn delio efo 

profedigaeth gan mae mwyafrif o blant heb glywed neu gael profiad o farwolaeth. Mae deall 

ystyr yn dibynnu ar alluoedd gwybyddol plentyn sy'n dibynnu ar oedran, profiad, a chyfnod 

datblygiadol (Stuber & Mesrkhani, 2001) Rhwng yr oedran o 5 a 7 mae plant yn dechrau 

datblygu dealltwriaeth o’r faith fod marwolaeth yn barhaol a bod y person sydd wedi marw 

ddim yn dod nôl. Mae plant yn dod yn fwy ymwybodol bod marwolaeth yn rhan anochel o 

fywyd sy’n digwydd i bob peth sydd yn fyw, o ganlyniad gall dod yn bryderus am eu hiechyd 

a’u diogelwch eu hunain ac eraill (Child Berevment UK,2019). Yn aml, marwolaeth nain neu 

daid yw cyfarfyddiad cyntaf plentyn neu berson ifanc â marwolaeth rhywun sy’n bwysig 

iddynt. Hyd at y pwynt hwn, nid yw rhai plant yn ymwybodol y bydd pobl yn eu bywyd yn 

marw a gall hyn fod yn sioc iddynt. Efallai eu bod wedi cael ymwybyddiaeth ar ryw lefel, ond 

hyd nes y bydd yn digwydd mewn gwirionedd, efallai na fyddant yn barod am y realiti (Child 

berevmemt UK,2019). I blentyn fel Anwen mae marwolaeth yn rhywbeth hollol newydd sydd 

yn wneud y broses galaru yn fwy ofnus.  

Er bod gan Anwen system cymorth dda mae Anwen dal i deimlo ar goll. Mae plant yn 

ddibrofiad ag ymlyniadau toredig, ac nid ydynt eto'n deall sut y bydd bywyd yn parhau heb 

wrthrych eu cariad. Wrth i ni dyfu ac aeddfedu, rydyn ni'n dod yn gyfarwydd â cholled yn ein 

bywydau, ac rydyn ni'n dysgu y byddwn ni'n goroesi (Lawrence,2020) i berson ifanc, gall  

bwrw ymlaen â bywyd olygu amserlen gymdeithasol brysur fel ei ffordd o gau'r boen allan. 

Neu gallant dynnu'n ôl i'w hunain, gan wrthod cynigion o gymorth a bod yn gyffredinol yn 

anodd iawn cyfathrebu â nhw. Os yw hyn yn wir am berson ifanc yr ydych yn ei gefnogi, 

ceisiwch fod yn amyneddgar a pharhau i roi gwybod iddynt eich bod yn dal yno ar eu cyfer 

(Child bereavement UK, 2021).  Mae Anwen yn blentyn sydd wedi tynnu nôl, dydy Anwen 

ddim yn gwrthod cymorth mae yn barod i weithio efo’r ELSA ond bydd Anwen yn datblygu yn 

amser eu hunain. Mae Anwen yn gofyn am Fam-gu weithiau a dal yn gobeithio bydd hi yn 

dod ar ddiwedd y dydd i gasglu hi.  

Er mwyn helpu Anwen trwyddo’r cyfnod galaru byddaf yn cynnal sesiynau wythnosol 

efo ELSA yr ysgol. Ffocws rhan fwyaf o’i sesiynau fydd siarad a thrafod am alar a sôn am 

Fam-gu Anwen, mae hyn yn cysylltu â gofynion y maes dysgu iechyd a lles yn Gwricwlwm i 

Gymru, un o’r datganiadau o’r hyn sy’n bwysig yw: Mae’r ffordd rydym yn prosesu ein 

profiadau ac yn ymateb iddyn nhw yn effeithio ar ein hiechyd meddwl a’n lles emosiynol 

(Llywodraeth Cymru,2019). Yn ystod y sesiynau bydd Anwen yn llenwi llyfr colled a chreu 

bocs atgofion er mwyn iddi hi brosesu'r profiad. Gan fod Anwen yn hoff iawn o’r celfyddydau 

mynegiannol bydd Anwen hefyd yn tynnu lawer o luniau yn ystod y sesiynau er mwyn 

mynegi ei theimladau a hefyd gallwn ddefnyddio’r lluniau i asesu cynnydd Anwen. Mae plant 

ifanc yn meddwl yn symbolaidd yn hytrach na defnyddio geiriau ysgrifenedig, mae tynnu 

lluniau yn helpu plant dod o hyd i’w eiriau mae ymarferion tynnu lluniau fel math o ddydd lyfr 

yn darparu cyfleoedd ar gyfer trafodaethau ysgafn a gallant gynnig cipolwg ar ofnau a 

chamsyniadau plentyn (Zotovich,2020). Yn ôl theori gymdeithasol Vygotsky (1978) mae 

datblygiad dynol yn cael ei weld fel proses cyfryngu cymdeithasol lle mae plant yn dysgu 

sgiliau a gwybodaeth trwy gael sgyrsiau gyda phobl fwy gwybodus yn y gymdeithas 

(Vygotsky,1978). Yn fy marn i ddwi’n cytuno gyda hyn gan fod angen i blant weithiau sgwrsio 

efo person mwy gwybodus i ddysgu a deall pethau’n fwy, i Anwen mae hi eisiau clywed 

wrtho unigolyn fod hi’n iawn ac mae yn iawn i deimlo’r ffordd mae hi yn teimlo. Yn debyg i 

hyn credir Bandura fod modelau dylanwadol i blant fel ffrindiau, rhieni ac athrawon yn rhoi 

esiamplau o ymddygiad i arsylwi ac efelychu (Bandura a Walters, 1977). Mae plant yn dysgu 

sut i alaru trwy gopïo ymatebion yr oedolion o’u cwmpas, a dibynnant ar oedolion roi'r 

cymorth sydd ei angen arnynt yn eu galar (Child Berevement UK,2019). Mae hyn yn dangos 

fod hi’n bwysig i esbonio a dangos esiampl dda i Anwen wrth siarad/ mynd trwy’r proses 

galaru. 

Yn ystod fy mhrofiad addysgu, des i ardraws plentyn a oedd wedi colli cefndir. Wnes 

I ddim cael y profiad o eistedd mewn ar un o’r sesiynau ond ces i’r cyfle i ddarllen trwyddo 

lyfr colled y plentyn, roedd darllen trwyddo’r llyfr yn brofiad da gan o ni heb ddod ar draws 

llyfr colled cyn y profiad addysgu hwn, y tudalen a oedd wedi sefyll allan i mi oedd y tudalen 

olaf sut dwi’n teimlo nawr, ar y tudalen hwn roedd y plentyn wedi trafod sut oedd y plentyn 

yn teimlo syth ar ôl y golled, sut mae’r plentyn yn teimlo nawr a sut mae’r plentyn wedi 

datblygu eu dealltwriaeth o beth mae’r plentyn wedi mynd trwyddo. Dangosodd y tudalen 

yma fod y llyfr yn effeithiol iawn gan roedd y plentyn wedi datblygu eu dealltwriaeth ac wedi 

dysgu sut i ddelio efo’r holl emosiynau.  

Mae trosglwyddiad yn cyfeirio at y broses o newid a phrofiad pan fydd plant yn 

symud o un lleoliad i’r llall. Mae’r trosglwyddiad yn cwmpasu’r amser rhwng y pwyntiau o 

ymwybyddiaeth bod trawsnewidiad yn mynd i ddigwydd, i setlo i’r amgylchedd newydd, i’r 

amser pan fydd y plentyn wedi’i sefydlu’n llawn fel aelod o’r lleoliad newydd (Fabian a 

Dunlop 2002). Gall y profiad o drosglwyddiad ar gyfer plentyn sy'n datblygu'n nodweddiadol 

gynnwys colli ymlyniad at bobl gyfarwydd, ffrindiau, amgylchedd a gwrthrychau o fewn yr 

amgylchedd hwnnw; gostyngiad mewn ymdeimlad o berthyn, rôl ac ansicrwydd hunaniaeth; 

teimlad o gael eich dibrisio; ansicrwydd am y dyfodol (Kennedy et al. 2012). Trosglwyddiad 

llwyddiannus yw pan mae plentyn yn ymgartrefu’n gyflym gan eu bod yn adnabod yr ysgol, 

dosbarth a’r athrawes (Ephgrave, 2021). Yn ôl L.Harper mae yn gallu fod yn fuddiol os mae’r 

disgybl yn gallu cwrdd ar athrawes ac edrych o amgylch y dosbarth fel bydd gan y plentyn 

syniad o beth sydd i ddod (Harper, 2016). Dangoswyd hyn fod cyfnod o drosglwyddo yn 

gallu fod yn anodd iawn i unrhyw un, er mwyn gwneud y trosglwyddiad o flwyddyn 1 i 

flwyddyn 2 yn fwy llyfn I Anwen allwn wneud pethau fel cwrdd ar athro newydd a mynd i 

ymweld â’r dosbarth newydd er mwyn gwneud I Anwen teimlo’n lawer well amdano’r 

trosglwyddiad. Bydd yr ymdeimlad hwn o adnabod yr athro a strwythur yr ystafell ddosbarth 

yn gwella ymdeimlad o sicrwydd, diogelwch a pherthyn mewn plentyn sy'n trawsnewid 

(Harper,2016). Mae Anwen yn mynd trwyddo drosglwyddiad nawr sef colli Mam-gu, roedd y 

trosglwyddiad hwn wedi dechrau dros nos gan oedd Mam-gu Anwen wedi marw’n sydyn 

felly mae angen I Anwen teimlo fel bod hi yn rheolaeth o’r trosglwyddiad nesaf sydd yn 

digwydd. Gall galar wneud i bopeth deimlo allan o reolaeth ac i blant a phobl ifanc gall 

deimlo fel pe bai eu byd wedi cael ei droi wyneb i waered (Winston’s wish,2023). Mae’n 

bwysig hefyd yn fy marn i fod yr athrawon dosbarth yn y dosbarth newydd yn hollol 

ymwybodol o beth mae pob plentyn yn mynd trwyddo er mwyn gallu gweithio a helpu’r 

plentyn. Mae Cwricwlwm i Gymru  yn rhoi fwy o ryddid i ysgolion ac athrawon i addasu beth 

mae’n maen nhw’n dysgu a sut maen nhw’n dysgu er mwyn cyrraedd anghenion y 

disgyblion (Llywodraeth Cymru, 2021). Mae’r ymgysylltiad rhyngddo’r plant a’r ysgol yn gallu 

cael i effeithio os nad ydynt yn cael trosglwyddiad esmwyth (Public Health England,2014) 

Mae’r holl rhanddeiliaid yn ddarpariaeth Anwen yn deall fod angen cefnogi Anwen 

trwy’r proses o alaru a’r proses o baratoi am y trosglwyddiad o flwyddyn 1 i flwyddyn 2. 

Mae’r athro dosbarth a ELSA yr ysgol yn adnabod y pwysigrwydd o gael cefnogaeth a 

chymorth yn ystod yr amser caled yma ac yn barod i gefnogi Anwen trwy’r trosglwyddiad. 

Bydd yr ELSA a’r athro dosbarth yn cwrdd cyn y sesiwn cyntaf ac yna ar ôl y sesiwn olaf er 

mwyn trafod cynnydd Anwen, bydd yr ELSA ac athro dosbarth yn gallu cwrdd am unrhyw 

adeg i drafod os oes eisiau. Mae athrawon a phersonél ysgol eraill yn ffurfio bondiau cryf 

trwy eu rhyngweithio â disgyblion, a all fod yn sylfaen ar gyfer system gynhaliol gadarn. 

Fodd bynnag gallwn ddadlau fod addysgwyr heddiw dim ddigon cymwys i ymdrin â 

phroblemau galar gyda’u myfyrwyr, er bod gan y digwyddiad cyffredin hwn y potensial i 

effeithio ar leoliad yr ystafell ddosbarth (Lawrence,2020, Tud 3). Yn fy marn i mae hyn yn wir 

does dim digon o hyfforddiant na gwybodaeth ar gael i athrawon mae angen fwy o 

hyfforddiant ar bob aelod o staff er mwyn iddyn nhw ddarparu cymorth a chefnogaeth well i 

ddisgyblion. Gall ysgolion, fel y man lle mae’r rhan fwyaf o blant yn treulio rhan fawr o’u 

bywydau bob dydd, chwarae rhan bwysig wrth sicrhau bod anghenion plant mewn 

profedigaeth yn cael eu cydnabod ac yr ymatebir iddynt mewn modd priodol, o godi 

ymwybyddiaeth ymhlith ymarferwyr ynghylch sut i ymateb pan mae plentyn wedi profi 

profedigaeth, i gael ei atgyfeirio ar gyfer allgymorth a chymorth arbenigol pan fo plant yn 

dangos lefelau uchel o drallod (Loughborough University,2011). Mae'r dystiolaeth bellach y 

tu hwnt i anghydfod. Pan fydd ysgolion yn cydweithio â theuluoedd i gefnogi dysgu, mae 

plant yn tueddu i lwyddo nid yn yr ysgol yn unig, ond ar hyd bywyd (Henderson a Berla, 

1994, t. 1). Yn ôl Zandvliet et al (2014) mae cynnwys rhieni mewn addysg yn bwysig gan ei 

fod nhw yn gallu cael syniadau o ysgol ar sut i helpu a chefnogi eu plant. Mae damcaniaeth 

systemau ecolegol Bronfenbrenner yn awgrymu bod datblygiad unigolyn yn cael ei 

ddylanwadu gan gyfres o systemau amgylcheddol rhyng-gysylltiedig, yn amrywio o’r 

amgylchoedd uniongyrchol (e.e., teulu) i strwythurau cymdeithasol eang (e.e., diwylliant) 

(Guy-Evans,2023). Mae cydweithio rhwng rhieni a’r ysgol yn hanfodol i lwyddiant a dilyniant 

Anwen, yn ôl Bronfrenbrenner mae datblygiad plentyn yn cael eu dylanwadu gan y 

perthnasoedd sydd o amgylch y plentyn felly mae hyn yn dangos fod angen i bawb sydd o 

amgylch Anwen cefnogi hi cymaint a gallent. Bydd Rhieni a Thad-cu Anwen yn cael i 

wahodd mewn i’ ysgol am y sesiwn cyntaf er mwyn iddyn nhw ddod i adnabod yr ELSA a 

hefyd i siarad am Anwen a’i theimladau. Bydd rhieni a Thad-cu Anwen yn dod i mewn i’r 

ysgol ar ddiwedd y sesiynau er mwyn i Anwen dangos y bocs atgofion mae Anwen wedi bod 

yn creu yn ystod y sesiynau, bydd hyn yn gyfle i gael trafodaeth a hefyd sôn am atgofion. 

Caiff ei gydnabod yn gyffredinol fod cymorth rhieni’n gallu cael effaith sylweddol ar 

gyflawniad disgyblion (Estyn,2018). Problem ag gall codi yw cael y rhieni i fynychu’r 

sesiynau, gall cymryd rhan mewn digwyddiadau fel cynadleddau rhieni-athrawon gael ei 

rwystro gan ystod o gyfyngiadau ymarferol megis diffyg cludiant, amserlen waith, neu'r 

angen am ofal plant (Smith et al, 2011) 

I gloi mae trosglwyddiadau yn gallu fod yn hynod o heriol i unrhyw unigolyn. Efallai 

na fydd plant yn gallu delio â'r emosiynau mawr a all ddod gyda thrawsnewidiadau. 

(Martinelli,2023) Mae trosglwyddiadau yn anodd dechrau gydag ac mae rhai plant fel Anwen 

yn cael heriau ychwanegol fel profiadau newidiol mewn plentyndod sy’n gwneud y 

trosglwyddiad hwn yn anoddach (Rojas, 2020). Yn ôl Weissberg mae cysylltiad gyda’r cartref 

yn rhan bwysig o wneud yn siŵr fydd y plentyn yn datblygu’n effeithiol (Weissberg,2019). 

Mae rhaid bod rhieni Anwen yn barod i siarad ag i ddarparu cymorth os oes angen ynddo.  

Rwy’n gobeithio bydd y sesiynau yn helpu Anwen i ddelio a deall galar, dwi hefyd yn 

gobeithio bydd Anwen yn dod o hyd i  lawenydd yn fywyd unwaith eto er mwyn iddi hi ddod a 

llawenydd i bawb ym mlwyddyn 2 fel oedd hi ym mlwyddyn 1. Dwi hefyd yn gobeithio bydd 

Anwen unwaith eto yn aelod o’r clwb coginio. Trwy ysgrifennu’r aseiniad yma rwyf wedi 

dysgu llawer am brofiadau niweidiol yn blentyndod a pa fath o effaith maent yn cael ar bobl 

ifanc. Yn ystod yr aseiniad yma rwyf hefyd wedi datblygu’n broffesiynol trwy fonitro ac asesu 



ECAD6013 2100365 
 

sut oedd Anwen wedi newid dros hanner tymor roedd rhaid i mi gadw llygad ar ddatblygiad 

emosiynol, cymdeithasol ac ieithyddol Anwen gan roedd Anwen wedi tynnu nôl cymaint. Mae 

asesu yn broses sydd yn digwydd yn aml er mwyn monitro os ydy’r strategaeth yn effeithiol 

ac yn gweithio os nad ydynt mai angen addasu’r strategaeth er mwyn cwrdd ag anghenion 

Anwen. Mae asesu yn safon sac sydd yn dod o dan y safon addysgeg (Llywodraeth 

cymru,2019). Byddaf yn asesu Anwen i weld os mae hi yn ymateb i’r sesiynau er mwyn 

asesu os fydd y strategaeth yn effeithiol. Dwi hefyd wedi datblygu’n broffesiynol gan ddwi 

wedi bod yn ymchwilio strategaethau newydd gallai defnyddio i helpu plant sydd yn galaru, 

bydd hyn o fudd i mi yn y dyfodol gan ddwi nawr yn fwy gwybodus o sut mae plant yn galaru 

a beth allai wneud i helpu’r unigolion. Mae’r asesiad yma wedi dangos i mi pa mor bwysig 

mae cefnogi unigolyn sydd yn alaru os na fydd plentyn yn cael y cymorth a chefnogaeth 

sydd eisiau gall y plentyn yna cael problemau yn hwyrach yn fywyd. Gall profedigaeth 

effeithio ar ddatblygiad, a all arwain at anawsterau yn waith yn y dyfodol, mewn 

gweithgareddau addysgol a gyda pherthnasoedd personol (Brent, Melhem, Masten, Porta, a 

Payne, 2012) Ni fydd galar byth yn gadael unigolyn felly mae rhaid i’r unigolyn dysgu sut i 

ddelio a phrosesir galar er mwyn byw bywyd llawn o atgofion.   

Er mwyn wella fy natblygiad proffesiynol hoffwn fynychu cwrs trawma a chwrs 

profiadau niweidiol mewn plentyndod er mwyn i mi ddysgu fwy ac i ddysgu sut gallai cefnogi 

unigolion yn well. Er mae’r aseiniad yma wedi dysgu lawer i mi mae dal lawer o bethau i mi 

ddysgu ac i weld er mwyn i mi fod yr athrawes orau gallai fod.  

